
AO DIRECTOR XERAL DE CENTROS E RECURSOS HUMANOS

SOLICITUDE DE NEGOCIACION DUN PROTOCOLO DE ACTUACION PARA A PROTECCION DE
DATOS DAS TRABALLADORAS E ASPIRANTES VIiTIMAS DE VIOLENCIA DE XENERO

Por medio do presente escrito solicito, en nome e representacion da CIG-Ensino, que se arbitre un
protocolo de actuacion para dar resposta a proteccion dos datos persoais das traballadoras e
aspirantes vitimas de violencia de xénero, e se difunda para cofiecemento publico.

O uso de datos de caracter persoal, xunto ao das tecnoloxias da informacion e comunicacion
como as que se desenvolven en Internet, pode dar lugar & comision de diversos delitos sen chegar
a ser conscientes da gravidade destes. Moitas destas condutas delitivas tefien no emprego de
informacidn de caracter persoal, sen cumprir a normativa de proteccion de datos, un dos seus
elementos sen o cal non se terian producido.

Na CIG-Ensino somos conscientes de que a Lei Organica de Proteccion de Datos de Caracter
Persoal non incluiu entre os datos especialmente protexidos aqueles relacionados coas mulleres
vitimas de violencia, o cal outorgarialles o status dun maior nivel de proteccion a este tipo de
datos persoais. Porén, o Regulamento 1720/2007 que desenvolve a LOPD inclie unha importante
mencidn que na practica supdn que os datos relacionados coa violencia de xénero adquiran este
nivel de proteccion: outorgar a este tipo de datos a obriga de ser protexidos con medidas de
seguridade de nivel alto.

Desde a CIG-Ensino, unha vez detectado a reiteracion dalgin erro por parte da Consellaria na
debida proteccion destes datos, que foron emendados en canto o sindicato o puxo en
cofiecemento da administracion, consideramos que se debe dar un paso adiante na proteccion
da identidade de compafieiras vitimas deste tipo de violencia. Pretendemos, por tanto, garantir o
dereito a proteccion de datos como garantia da indemnidade das vitimas deste tipo de delitos
como é o caso da violencia de xénero, ou sexa, a garantia do seu dereito a vida e a integridade
fisica, & sua estabilidade persoal e emocional, e a proteccion da intimidade familiar, xa que a
proteccion de datos proxéctase tamén sobre o entorno familiar inmediato, incluindo aos fillos e
fillas, espazos como o lugar de traballo ou de ocio no que desenvolven a sua vida. Porque
entendemos a proteccion de datos como garantia de non revelacion, de proteccion da sla
identidade e de calquera dato, como o do lugar de traballo que poida pofier en risco a sta vida.

A publicacién de datos sensibeis como nome e apelidos, documentos de identidade, centro
adscrito, etc. sexa na listaxe de persoas admitidas en procesos selectivos, concursos de traslados,
listas de substitucion, comisions de saide, nomeamento de tribunais, etc. esta a crear problemas
de inseguridade, tension e ansiedade para aquelas mulleres vitimas de violencia machista, ante o

medo de que 0 seu agresor ou agresores, ou persoas do seu entorno, poidan acceder a datos
persoais e chegar a localizalas.

A Axencia Espafiola de proteccion de datos, recomenda “non compartir demasiada informacion
persoal en Internet, en particular nas redes sociais, evitando dar informacion persoal e
comprometida sobre a identidade dixital” como unha das medidas para evitar accions de control
as mulleres, conscientes de que as persoas que exercen violencia de xénero, fan pesquisas para
saber onde viven, onde traballan, con quen se relacionan.

Cando os datos persoais son difundidos por parte da propia administracion, estase a vulnerar a
proteccidn das vitimas, expofiéndoas a que tanto os seus agresores directamente, como a través
doutras persoas, mediante unha simple busca por internet, poida facer un seguimento delas coa
intencion de amedrentalas, e/ou para poder estabelecer contacto e recabar informacion.

Estas condutas son actos de violencia machista e constitutivas de acoso, e por tanto a Xunta de
Galiza debe habilitar os mecanismos que sexan necesarios para garantir a proteccion das
mulleres.

Con ese fin, desde a CIG-Ensino propofiemos a adopcion dun protocolo que contemple que:

1. Toda muller que comunique a sua acreditacion de vitima de violencia de xénero podera
solicitar non ser incluida nunha listaxe publica, ou de ser o caso a retirada dos seus datos
persoais destas.

2. A Consellaria de Educacion proceda a eliminacion de todos os datos relativos a quen
cumpra os requisitos fixados no apartado anterior de calquera listaxe publica, de xeito que
so figuren no expediente de persoal, e no caso de que algunha outra persoa que pola sua
condicidn de interesada (en calquera procedemento relacionado coa exposicion publica)
precise acceder a informacion, debera facelo por escrito, e acreditar en que condicion o
solicita, correspondéndolle a Direccion Xeral de Centros e Recursos Humanos informar sé
daqueles aspectos que tefian relacion a sua consulta (posicion na listaxe, puntos, etc.) de
xeito andnimo, omitindo en todo caso ainformacion persoal da vitima.

3. Deste protocolo se daria traslado ao persoal docente da Consellaria e aspirantes a
procesos selectivos, de xeito que toda persoa que poida atoparse nesta situacion tefia
acceso a informacion para garantir a sia proteccion.

Un satdo cordial.

Compostela, 23 de abril de 2021

